
КОМИ РЕСПУБЛИКАЛӦН

ОЛАНПАС

Коррупциялы паныд удж нуӧдӧмкӧд да канму гражданскӧй службакӧд йитчӧм юалӧмъяс серти Коми Республикаса ӧткымын оланпастэчас актӧ вежсьӧмъяс пыртӧм йылысь
Примитӧма Коми Республикаса

Каналан Сӧветӧн 


2013 вося вӧльгым тӧлысь 21 лунӧ
1 статья. Пыртны “Коми Республикаын коррупциялы паныд удж йылысь” Коми Республикаса Оланпасӧ (Коми Республикаса канму власьт органъяслӧн индӧд – тшӧктӧмъяс,  2008, 9 №,  405 ст.; 2009, 12 № , 200 ст.; 33 №, 609 ст.; 2010, 17 №, 382 ст.; 2012, 7 №, 173 ст.; 70 №, 1801 ст.; 2013,  5 №, 99 ст.; 10 №, 202 ст.; 17 №, 338 ст.; 354 ст.; 32 №, 
 592 ст.) татшӧм вежсьӧмъяс:
1.  43 статьяын:

1) содтыны татшӧм 23 и 24 юкӧнъяс:

“23.  Граждана, кодъяс кӧсйӧны уджавны Коми Республикаса канму гражданскӧй служба чинын, а сідзжӧ Коми Республикаса канму гражданскӧй служащӧйяс сетӧны чӧжӧс, эмбур да эмбур сяма кывкутӧмъяс йылысь юӧр, мый артыштӧма “Коми Республикаса канму гражданскӧй службалӧн ӧткымын юалӧм йылысь” Коми Республикаса Оланпасӧн.
24. Граждана, кодъяс кӧсйӧны уджавны Коми Республикаын муниципальнӧй служба чинын, а сідзжӧ Коми Республикаын муниципальнӧй служащӧйяс сетӧны чӧжӧс, эмбур да эмбур сяма кывкутӧмъяс йылысь юӧр, мый артыштӧма “Коми Республикаса канму гражданскӧй службалӧн ӧткымын юалӧм йылысь” Коми Республикаса Оланпасӧн.”;

2) 7 – 10 юкӧнъяс киритны.

2. Содтыны татшӧм 47 статья:
“47статья. Коми Республикаса канму органъяслӧн официальнӧй сайтъясын чӧжӧс, рӧскод йылысь, эмбур да эмбур сяма кывкутӧмъяс йылысь юӧр пасйӧм да ставроссияса йӧзӧс юӧртан средствоясӧ  найӧс йӧзӧдӧм вылӧ сетӧм
1. Чӧжӧс, рӧскод йылысь, эмбур да эмбур сяма кывкутӧмъяс йылысь юӧрсӧ, мый сетӧны тайӧ Оланпаслӧн 43 статьяса 1 юкӧн да 45 статьяса 1 юкӧн серти Коми Республикаса канму чинъясын уджалысь йӧз, кутшӧмъяс лӧсялӧны Россия Федерацияса нормативнӧй инӧда актъясӧн урчитӧм корӧмъяслы, найӧс сетӧм вылӧ урчитӧм кадколаст кольӧм лунсянь 14 уджалан лунӧн йӧзӧдӧны Коми Республикаса канму органъяслӧн официальнӧй сайтъяс вылын “Ӧтуввез” юӧр да телекоммуникационнӧй везйын чинын уджалан места серти. 

Чӧжӧс йылысь, эмбур да эмбур сяма кывкутӧмъяс йылысь юӧрсӧ, мый сетӧны тайӧ Оланпаслӧн 43 статьяса 2 юкӧн серти Коми Республикалӧн канму учреждениеясса юрнуӧдысь чинъясын уджалысь йӧз, кутшӧмъяс лӧсялӧны Россия Федерацияса нормативнӧй инӧда актъясӧн урчитӧм корӧмъяслы, отчётнӧй финансӧвӧй во бӧрся локтан волӧн ода-кора тӧлысь 15 лунӧдз йӧзӧдӧны Коми Республикаса канму органъяслӧн официальнӧй сайтъяс вылын “Ӧтуввез” юӧр да телекоммуникационнӧй везйын чӧжӧс йылысь, эмбур да эмбур сяма кывкутӧмъяс йылысь юӧр сетан места серти. 

Чӧжӧс, рӧскод йылысь, эмбур да эмбур сяма кывкутӧмъяс йылысь юӧрсӧ, мый сетӧны тайӧ Оланпаслӧн 43 статьяса 1 юкӧн да 45 статьяса 1 юкӧн серти Коми Республикаын муниципальнӧй чинын уджалысь йӧз,  кутшӧмъяс лӧсялӧны Россия Федерацияса нормативнӧй инӧда актъясӧн урчитӧм корӧмъяслы, йӧзӧдӧны Коми Республикаын меставывса асвеськӧдлан органъяслӧн официальнӧй сайтын “Ӧтуввез” юӧр да телекоммуникационнӧй везйын муниципальнӧй инӧда актъясӧн индӧм пӧрадокӧн федеральнӧй оланпастэчас серти. 

Сэтшӧм случай дырйи, кор Коми Республика мутасын меставывса асвеськӧдлан органлӧн официальнӧй сайтыс абу, сэки тайӧ юкӧнса коймӧд абзацын индӧм юӧрсӧ колӧ йӧзӧдны лӧсялана муниципальнӧй юкӧнлӧн (овмӧдчӧминлӧн, муниципальнӧй районлӧн) официальнӧй сайтын “Ӧтуввез” юӧр да телекоммуникационнӧй везйын, а кор муниципальнӧй юкӧнлӧн (овмӧдчӧминлӧн, муниципальнӧй районлӧн) официальнӧй сайтыс абу – Коми Республикаса официальнӧй сайтын “Ӧтуввез” юӧр да телекоммуникационнӧй везйын (Коми Республикаса официальнӧй ӧтуввез-порталын).

2. Кор воӧ ставроссияса либӧ республиканскӧй йӧзӧс юӧртан средствосянь запрос, медым корны чӧжӧс, рӧскод йылысь, эмбур да эмбур сяма кывкутӧмъяс йылысь юӧр Коми Республикаса канму чинын уджалысь мортлысь, коді лӧсялӧ Россия Федерацияса нормативнӧй инӧда актъясӧн урчитӧм корӧмъяслы, да сылӧн семьяӧ пырысьяслысь, чӧжӧс йылысь, эмбур да эмбур сяма йылысь юӧр Коми Республикалӧн канму учреждениеясса юрнуӧдысьяс чинын уджалысьлысь, коді лӧсялӧ Россия Федерацияса нормативнӧй инӧда актъясӧн урчитӧм корӧмъяслы, да сылӧн семьяӧ пырысьяслысь, сэки Коми Республикаса канму орган, кытчӧ сетӧма индӧм юӧрсӧ, запрос воан лунсянь 7 уджалан лунӧн сетӧ найӧс сэтшӧм случай дырйи, кор коран юӧрыс абу Коми Республикаса канму органлӧн официальнӧй сайтын “Ӧтуввез” юӧр да телекоммуникационнӧй везйын (водзӧ – официальнӧй сайт).

  Коми Республикаын муниципальнӧй чинын уджалысь мортлӧн, коді лӧсялӧ Россия Федерацияса нормативнӧй инӧда актъясӧн урчитӧм корӧмъяслы, да сылӧн семьяӧ пырысьяслӧн чӧжӧс, рӧскод йылысь, эмбур да эмбур сяма кывкутӧмъяс йылысь юӧр йӧзӧс юӧртан средствояслы  йӧзӧдӧм вылӧ сетан пӧрадоксӧ урчитӧны налӧн запросъяс серти муниципальнӧй инӧда актъясӧн федеральнӧй оланпастэчас серти. 

3. Официальнӧй сайтъясын йӧзӧдӧны да ставроссияса да республиканскӧй йӧзӧс юӧртан средствояслы йӧзӧдӧм вылӧ сетӧны Коми Республикаса канму чинын уджалысь мортлӧн чӧжӧс, рӧскод йылысь, эмбур да эмбур сяма кывкутӧмъяс йылысь татшӧм юӧр:

1) Коми Республикаса канму чинын уджалысь мортлӧн, сылӧн гӧтырлӧн (верӧслӧн) да тыр арлыдтӧм челядьлӧн киын кутан либӧ налӧн вӧдитчан инӧд серти вӧрзьӧдны позьтӧм эмбур объект лыддьӧг, татшӧм быд объектлысь сикассӧ, плӧщадьсӧ да канмусӧ индӧмӧн; 

2)  Коми Республикаса канму чинын уджалысь мортлӧн, сылӧн гӧтырлӧн (верӧслӧн) да тыр арлыдтӧм челядьлӧн киын кутан инӧд серти транспорт средствояс лыддьӧг, сикассӧ да маркасӧ индӧмӧн; 

3)  Коми Республикаса канму чинын уджалысь мортлӧн, сылӧн гӧтырлӧн (верӧслӧн) да тыр арлыдтӧм челядьлӧн декларируйтӧм вося чӧжӧс; 

4) сьӧм босьтысь источникъяс йылысь юӧр, кодъяс тшӧт весьтӧ нуӧдӧма му участок, вӧрзьӧдны позьтӧм мукӧд объект, транспорт средство, дона кабалаяс, акцияяс (организациялӧн уставнӧй (складочнӧй) капиталъясын участвуйтан пайяс, пайяс) ньӧбӧм кузя сделка, кор  сделка нуӧдан кад водзвывса куим воысь Коми Республикаса канму чинын уджалысь мортлӧн да сылӧн гӧтырлӧн (верӧслӧн) ӧтувъя чӧжӧсысь сделкалӧн ыдждаыс унджык. 

Коми Республикаса канму службаын уджалысь мортлӧн решение (гижӧмӧн шыӧдчӧм) кузя, кор йӧзӧдӧма сылӧн чӧжӧс йылысь, эмбур да эмбур сяма кывкутӧмъяс йылысь официальнӧй сайтын юӧр, декларируйтӧм вося чӧжӧссӧ индӧны чӧжӧс сикасъяс да (либӧ) источникъяс серти.

4. Официальнӧй сайтъясын йӧзӧдӧны да ставроссияса да республиканскӧй йӧзӧс юӧртан средствояслы йӧзӧдӧм вылӧ сетӧны Коми Республикалӧн канму учреждениеса чинын уджалысь мортлӧн чӧжӧс йылысь, эмбур да эмбур сяма кывкутӧмъяс йылысь татшӧм юӧр:

1) Коми Республикалӧн канму учреждениеса чинын уджалысь мортлӧн, сылӧн гӧтырлӧн (верӧслӧн) да тыр арлыдтӧм челядьлӧн киын кутан либӧ налӧн вӧдитчан инӧд серти вӧрзьӧдны позьтӧм эмбур объект лыддьӧг, татшӧм быд объектлысь сикассӧ, плӧщадьсӧ да канмусӧ индӧмӧн; 

2) Коми Республикалӧн канму учреждениеса чинын уджалысь мортлӧн, сылӧн гӧтырлӧн (верӧслӧн) да тыр арлыдтӧм челядьлӧн киын кутан инӧд серти транспорт средствояс лыддьӧг, сикассӧ да маркасӧ индӧмӧн; 

3) Коми Республикалӧн канму учреждениеса чинын уджалысь мортлӧн, сылӧн гӧтырлӧн (верӧслӧн) да тыр арлыдтӧм челядьлӧн декларируйтӧм вося чӧжӧс.

Коми Республикалӧн канму учреждениеса чинын уджалысь мортлӧн решение (гижӧмӧн шыӧдчӧм) кузя, кор йӧзӧдӧма сылӧн чӧжӧс йылысь, эмбур да эмбур сяма кывкутӧмъяс йылысь официальнӧй сайтын юӧр, декларируйтӧм вося чӧжӧссӧ индӧны чӧжӧс сикасъяс да (либӧ) источникъяс серти.

5. Чӧжӧс, рӧскод йылысь, эмбур да эмбур сяма кывкутӧмъяс йылысь официальнӧй сайтъясын йӧзӧдана да ставроссияса да республиканскӧй йӧзӧс юӧртан средствояслы йӧзӧдӧм вылӧ сетана юӧрын оз позь индыны:

1) Коми Республикаса канму чинын уджалысь мортлӧн, сылӧн гӧтырлӧн (верӧслӧн) да тыр арлыдтӧм челядьлӧн чӧжӧс, рӧскод йылысь,  индӧм йӧзлы киын кутан инӧд серти эмбур йылысь, эмбур сяма налӧн кывкутӧмъяс йылысь мукӧд юӧр (тайӧ статьяса 3 юкӧнын индӧм юӧр кындзи);

2) Коми Республикалӧн канму учреждениеса юрнуӧдысь чинын уджалысь мортлӧн, сылӧн гӧтырлӧн (верӧслӧн) да тыр арлыдтӧм челядьлӧн чӧжӧс йылысь,  индӧм йӧзлы киын кутан инӧд серти эмбур йылысь, эмбур сяма налӧн кывкутӧмъяс йылысь мукӧд юӧр (тайӧ статьяса 4 юкӧнын индӧм юӧр кындзи);

3) Коми Республикаса канму чинын уджалысь, Коми Республикалӧн канму учреждениеса юрнуӧдысь чинын мортлӧн гӧтыр (верӧс), челядь да семьяӧ мукӧд пырысь йылысь торъя юӧр;

4) юӧр, мый сетӧ позянлун индыны оланінсӧ, пошта инпассӧ, телефонсӧ да мукӧд коммуникация средство мортлысь, коді уджалӧ Коми Республикаса канму чинын, Коми Республикалӧн канму юрнуӧдысь чинын, сылӧн гӧтырлысь (верӧслысь), челядьлысь да семьяӧ мукӧд пырысьлысь;

5) юӧр, мый сетӧ позянлун индыны Коми Республикаса канму чинын, Коми Республикалӧн канму юрнуӧдысь чинын уджалысь мортлысь, сылӧн гӧтырлысь (верӧслысь), челядьлысь, семьяӧ мукӧд пырысьлысь киын кутан да налӧн вӧдитчан инӧд серти вӧрзьӧдны позьтӧм эмбур объектъяслысь местасӧ;

6) юӧр, мый лоӧ канму гуся юӧрӧн либӧ конфиденциальнӧйӧн.”.
2 статья. Пыртны “Коми Республикаса канму гражданскӧй службалӧн ӧткымын юалӧм йылысь” Коми Республикаса Оланпасӧ (Коми Республикаса канму власьт органъяслӧн индӧд – тшӧктӧмъяс,  2005, 10 №,  4045 ст.; 2006, 2 №, 4206 ст.; 2007, 1 №, 4671 ст.; 2008, 5 №, 204 ст.; 11 №,  601 ст.; 12 №, 721 ст.; 2009, 7 №, 83 ст.; 16 №, 260 ст.; 34 №, 644 ст.; 2010, 5 №, 64 ст.; 10 №, 191 ст.; 195 ст.; 17 №, 385 ст.; 37 №, 
 865 ст.; 2011, 36 №, 915 ст.; 48 №, 1370 ст.; 2012, 34 №, 782 ст.; 51 №, 
1162 ст.;  70 №, 1801 ст.; 71 №, 1843 ст.) татшӧм вежсьӧмъяс:
1.  11 статьяын:

1) 2 юкӧнын:

а) 2 пункт гижны тадзи:

"2) урчитӧ гражданаӧн, кодъяс кӧсйӧны уджавны Коми Республикаса канму гражданскӧй служба чинын, да Коми Республикаса гражданскӧй служащӧйясӧн асланыс чӧжӧс, рӧскод йылысь, эмбур да эмбур сяма кывкутӧмъяс йылысь да аслас гӧтырлӧн (верӧслӧн) да тыр арлыдтӧм челядьлӧн чӧжӧс, рӧскод йылысь, эмбур да эмбур сяма кывкутӧмъяс йылысь юӧр сетан пӧрадок, сы лыдын Коми Республикаса гражданскӧй  служащӧйясӧн индӧм юӧрсӧ Коми Республикаса канму органъяслӧн официальнӧй сайтъясын “Ӧтуввез юӧр да телекоммуникационнӧй везйын йӧзӧдан да ставроссияса да республиканскӧй йӧзӧс юӧртан средствояслы йӧзӧдӧм вылӧ сійӧ юӧрсӧ сетан пӧрадок;”;

б) 4 пунктын “чӧжӧс йылысь, эмбур да эмбур сяма кывкутӧмъяс йылысь” кывъяс да “индӧм чинъясын уджавны кӧсйысь гражданаӧн сетӧм юӧр” кывъяс киритны; 

в) 13 пунктын “уджсикас серти выльысь велӧдчӧм, квалификация кыпӧдӧм да стажируйтчӧм вылӧ” кывъяс вежны “уджсикас серти выльысь велӧдчӧм да квалификация кыпӧдӧм вылӧ” кывъясӧн;

2) 3 юкӧнса 51 да 52 пунктъяс киритны.

2. 2 статьяса 1 юкӧнын “(тшӧтш кадрӧвӧй резервын сулалӧм дырйи да мукӧд дырйи)” кывъяс киритны.

3. 5 статья гижны тадзи:
“5 статья. Коми Республикаса канму гражданскӧй службаса чинъяслӧн реестр
Коми Республикаса канму гражданскӧй службаса чинъяслӧн реестр лӧсьӧдсьӧ Федеральнӧй канму гражданскӧй службаса чинъяслысь реестр дасьтан принципъяс тӧд вылӧ босьтӧмӧн да вынсьӧдсьӧ Коми Республикаса оланпасӧн.”.

4. 12 статьяса 1 юкӧнлӧн 2 пунктын “уджсикас серти выльысь велӧдчӧм, квалификация кыпӧдӧм да стажируйтчӧм” кывъяс вежны “уджсикас серти выльысь велӧдчӧм да квалификация кыпӧдӧм” кывъясӧн.

5. 14 статьяын:

1) 2 юкӧн гижны тадзи:

“2. Гражданскӧй служащӧйяс (граждана) лыдысь Коми Республикаса гражданскӧй службалӧн прӧст чинъясын уджалӧм вылӧ лӧсьӧдсьӧ Коми Республикаса кадрӧвӧй резерв да Коми Республикаса канму органлӧн кадрӧвӧй резерв.”;

2) содтыны татшӧм  21 юкӧн:

“21. Коми Республикаса кадрӧвӧй резерв лӧсьӧдсьӧ Коми Республикаса канму гражданскӧй службаӧн веськӧдлан Коми Республикаса канму органӧн Коми Республикаса канму органъяслӧн кадрӧвӧй резервъясӧ пыртӧм гражданскӧй служащӧйясысь (гражданаысь) вылыс, шӧр да нуӧдысь группаясса Коми Республикаса канму службаса чинын уджалӧм вылӧ.

Коми Республикаса канму органлысь кадрӧвӧй резерв лӧсьӧдӧ медалысь морт.

Коми Республикаса гражданскӧй службаын кадрӧвӧй резерв йылысь положениесӧ, мый урчитӧ Коми Республикаса кадрӧвӧй резерв да Коми Республикаса канму органлысь кадрӧвӧй резерв лӧсьӧдан да накӧд уджалан пӧрадок, вынсьӧдӧ Коми Республикаса Юралысь.”;

3) 4 юкӧнын:

а) медводдза абзацын “уджсикас серти выльысь велӧдчӧм, квалификация кыпӧдӧм да стажируйтчӧм вылӧ” кывъяс вежны “уджсикас серти выльысь велӧдчӧм да квалификация кыпӧдӧм вылӧ” кывъясӧн;

б) мӧд абзацын:

“уджсикас серти выльысь велӧдчӧм, квалификация кыпӧдӧм да стажируйтчӧм” кывъяс вежны “уджсикас серти выльысь велӧдчӧм да квалификация кыпӧдӧм” кывъясӧн;

“уджсикасӧ велӧдан учреждениеясын, кӧні эм уджсикасӧ выльысь велӧдӧм да квалификация кыпӧдӧм вылӧ да канму аккредитация вылӧ лицензия” кывъяс вежны “уджсикасӧ велӧдан содтӧд уджтасъяс серти йӧзӧс велӧдан удж нуӧдысь йӧзӧс велӧдан организацияясын” кывъясӧн.

6. Содтыны татшӧм 141 статья:
“141 статья. Ротация пӧрадок серти служебнӧй олан жыръясӧн Коми Республикаса канму гражданскӧй служба чинӧ индӧм Коми Республикаса канму служащӧйясӧс могмӧдӧм
1. Коми Республикаса гражданскӧй служащӧйясӧс, кодъясӧс индӧма ротация пӧрадок серти Коми Республикаса канму гражданскӧй служба чинӧ Коми Республикаса канму органлӧн мутас органӧ Коми Республикалӧн мӧд меститчанінын, могмӧдӧны служебнӧй олан жыръясӧн пӧрадок да условиеяс серти, мый урчитӧма “Коми Республикаса торъя канму оланін фондысь олан жыръяс сетӧм йылысь” Коми Республикаса Оланпасӧн.

2. Коми Республикаса гражданскӧй служащӧйяслы, кодъясӧс индӧма ротация пӧрадок серти Коми Республикаса канму гражданскӧй служба чинӧ Коми Республикаса канму органлӧн мутас органӧ Коми Республикалӧн мӧд меститчанінын, Коми Республикаса индӧм гражданскӧй служащӧйяслы служебнӧй олан жыръяс сеттӧдз вештӧны олан жыр кӧртымӧ (кӧртым улӧ) сетан рӧскодсӧ Коми Республикаса Веськӧдлан котырӧн урчитӧм пӧрадок серти да сы мында.”.

7. 16 статьяса 1 юкӧнлӧн 6 пунктын “уджсикас серти выльысь велӧдчӧм, квалификация кыпӧдӧм да стажируйтчӧм вылӧ” кывъяс вежны “уджсикас серти выльысь велӧдчӧм да квалификация кыпӧдӧм вылӧ” кывъясӧн. 

8. Коми Республикаса канму гражданскӧй служащӧйяслы Коми Республикаса канму гражданскӧй служащӧйяслысь класснӧй чинъяс индан да видзан пӧрадок йылысь положениеын, мый вынсьӧдӧма индӧм Оланпасӧн (содтӧдын):

20 пунктса 2 пунктулын “выльысь велӧдчӧм, квалификация кыпӧдӧм, стажируйтчӧм йылысь юӧр” кывъяс вежны “выльысь велӧдчӧм да квалификация кыпӧдӧм йылысь юӧр” кывъясӧн.

3 статья. Тайӧ Оланпасыс вынсялӧ сійӧс официальнӧя йӧзӧдан лунсянь дас лун кольӧм бӧрын.

Коми Республикаса Юралысьлы лӧсьӧдны ассьыс нормативнӧй инӧда актъяссӧ тайӧ Оланпас серти.

Коми Республикаса Юралысь 



           В.М. Гайзер 

